
SIRIRI KAARETA E'MAI'NON
PAULO NIMENUKA'PI
TESSALONICA PONKON PIA

Siriri kaareta menuka'pi Pauloya innape Jesus
ku'nenan Tessalonica ponkon pia. Inkamoroya
itekare eta'pi Pauloya ekaremeki yai, miari attisa'
yai. Mirirl yai innape ikupi'pi to'ya, Judeuyami'
yonpakon moropai Judeuyami' pepin yonpakon.
Miaripai tuutisa' tipo Pauloya Timoteo yarima'pi
to' pia, inkamoro meruntitanni'to'peiya. Timoteo
enna'posa’ yai Paulo pia, inkamoro yekare ekare-
meKi'pliya. Taatausinpai eta tiuya pe sirirl kaareta
menuka'pi Pauloya.

Paulo eseurima itakon ite'ka Cristo ii'to’ pi'. Mo-
ropai innape iku'nenan panamaiya miriri weiyu
nimiki pi' to' ko'manto'pe. Mori pe to' ko'mami
e'pai awani, imakui'pi tiku'se pra, maasa pra 1'
pensa Cristo iipi eesepu'ti pepin.

1 Uuri Pauloya siriri kaareta menuka sirirl
Silas moropai Timoteo pokon pe tiise uupia to'
tiise. Siriri kaareta yarimauya siriri aapia'nikon
uyonpayami', Tessalonica ponkon. Amiri'nikon
Uyunkon Paapa moropai Uyepotorikon Jesus
Cristo pemonkono pe tiwe'sanon pia yarimauya
siriri.

Mori pe Paapa e'to’ wanl aapia'nikon yu'se
anna man. Moropai tiwanmira awe'to'’kon ke are-
paiya'nikon yu'se anna man.

Tessalonica Ponkon Ko'manto' PiU' Paulo
Eseurima

2 Tiwirl ri taapiti annaya Paapa pi: —Mori
pe man, Paapa, inkamoro TessalOonica ponkon
ayapurinenan wenai. Amirl'nikon pona anna
epirema ko'mannipi. 3 Taa annaya Paapa Uyunkon
pi: —Inkamoro esenyaka'ma ko'mannipi innape
aku'sa' tiuya'nikon ye'nen. Marari pra to' es-
enyakama amirl ton pe, asamama tiuya'nikon
ye'nen. Moropai Uyepotorikon Jesus Cristo iipi
nimiki pi' to' ko'mami teeseta'kai pra, Paapa. Mori
pe man —taa annaya siriri Paapa pi', api'nikon
anna enpenata ye'nen.

4 Uyonpayami', Paapa nisa'namakon, amiri'nikon
menka'pi Paapaya timirl ton pe epu'ti pi' anna
man. 5> Maasa pra itekare ekaremeki annaya yai,
merunti ke ekaremeki'pl annaya anna maimu
ke neken pra, tiise Mori Yekaton Wanniya anna
meruntiri ton tirl'pl, innape ikupikonpa, yairi
awani epu'tikonpa. I' kai'ma anna ko'mami'pi
akore'tanikon anna wani yai, epu'tli pl' naatii.
Amiri'nikon piika'tl ton pe anna ko'mami'pi.
6 Miriri yai anna yeseru era'masa'ya'nikon
yenen, mirirl waranti aako'mamikon pia'ti'pi
anna yeseru kupl pi', moropai Uyepotorikon

Jesus yeseru kupil pi' nirl. Miriri waranti
itekare yapisi'piya'nikon moropai mirirl wenai
kure'ne awe'taruma'ti'pikon. Miiwini tlise

aatausinpato'’kon ton tilpiti'pi Mori Yekaton
Wanniya. 7 Mirirl ye'nen amiri'nikon ko'mami
waranti iko'manpai tami'nawironkon Paapa
pemonkonoyami' ena'pl, Macedonia pata ponkon
moropai Grécia pata ponkon. 8 Maasa pra

amiri'nikon wenai Paapa maimu etasa’ Grécia pata
ponkonya moropai MacedoOnia pata ponkonya.
Moropai ini' panpi' pata kaisaronkonya etasa’
i' kai'ma innape Paapa kupi'plya'nikon yekare
eta'pi to'ya. Mirirli waranti ayekarekon epu'tl
tami'nawironkonya annaya ekaremeki pra tiise.
9 Maasa pra miriri ekaremeki pi' to' ko'mami
amiri'nikon pi'. I' kai'ma anna yapisi'piya'nikon
mori pe, moropai I' kai'ma mia' ke ikonekasa'
anapurikon ton pe rumaka'piya'nikon, Paapa
yapurikonpa. Moropai 1' kai'ma Yairon, Paapa
Tiiko'mansen poitirl pe eena'pikon ekaremeki
pi' to' ko'mami. 10 Moropai iI' kai'ma Paapa
munmu enna'poto’ ka' poi nimiki pi' awanikon
ekaremeki pi' to' ko'mami. Miikiri munmu,
ini'mi'sa'’ka'pi sa'manta'san kore'tapai, miikiri
Jesus wani Upiika'tinenkon pe. Manni' wei yai,
pemonkonyami' yenumi tiuya yai, uuri'nikon
yenumiiya pepin upiika'tisai'ya'nikon ye'nen.

2

Tessalbnica Po Teesenyaka'mato' Pt

Paulo Eseurima

1 Uyonpayami', akore'tanikon anna wani yai,
anna esenyaka'ma'pi e'sa’ pra man 1' pe pra ri.
Miriri epu'ti pi' naatli. 2 Akore'tanikon anna
erepami rawiri, anna e'taruma'tl'pi epu'nenan
amiri'nikon Filipos cidaderi po. Miari inkamoro
Filipos ponkon eseurima'pi iri pe anna winikii.
Miiwini tlise anna erepami'pi aapianikon,
moropai Paapa winipainon itekare ekaremeki'pi
annaya api'nikon. Maasa pra Paapaya anna

meruntitannipi'pl. 3 Esenku'ti'san pe pra anna
wani. Innape ekaremeki'pi annaya api'nikon
imakui'pl anku'pai pra awinikli'nikon. Moropai
amiri'nikon anenku'tipai pra anna wani. 4 Tiise
itu'se Paapa e'to' yawirl anna eseurima. Maasa
pra timaimu ekareme'to'pe annaya ta'pliya, maasa
pra yairi ikupi annaya epu'ti'pliya. Sirirl itekare
ekareme'sa’ annaya pra man pemonkonyami'
yapurl pe, tiise ekaremeki annaya Paapa
yapuri annaya yenen. Manni' Paapa anna
esenumenkato' epu'nen. > Miriri anna eseurimato'
epunenan amiri'nikon.  Mori pe amiri'nikon
yausinpato'pe anna eseurimasa' pra man. I' yu'se
anna wani wenai anna eseurimasa' pra man.
Tiniru yu'se anna wani wenai anna eseurimasa'
pra man. Mirirl epu'tl pi' Paapa man tami'nawiri.
6 Moropai anna eseurimato' wenai amiri'nikonya
moropai tiaronkonya anna yapuri e'pai pra man.

7Tiise anna wani Cristo naiponti'san pe. Miriri
yenen I' rl esati annaya e'painon api'nikon
tllse sirirl tipose 1' esa'sa’ annaya pra man,
akore'tanikon anna wani yai. Tiise anna
wani'pi eranmira akore'ta'nikon manni' wiri'
tinmuku kenanya tinmukuyami' samama mori
pe. Mirirl waranti anna wani'pl amiri'nikon
pokonpe. 8 Amiri'nikon sanama pi' anna man
kure'ne. Miriri ye'nen itekare Paapa winipainon
ekaremeki'pi annaya api'nikon. Moropai ini'
panpl' ikupi'pi annaya. Itu'se anna e'to' tiku'se
pra anna ko'mami'pi. Amirl'nikon piika'tipiti'pi
annaya, kure'ne asa'namakon annaya ye'nen.
9 Uyonpayami', akore'tamnikon itekare Paapa

winipainon ekareme'piti annaya yai, anna
esenyaka'mapiti'pi kure'ne. Wei kaisari moropai
ewaron Kkaisarl anna yekkari yepe' ton pi',
amiri'nikon winipai anna yekkari ton esatl annaya
namai. Miriri epu'ti pi' naatii.

10 Amiri'nikon innape Jesus ku'menan winikii
anna ko'mami'pi yeseru epu'tl pi' naatii. Morl
pe anna ko'mami'pl yairi. Miriri ye'nen ani'
eseurima eserike pra awani anna winikii.
Miriri epu'tl pl' naatli tami'nawiri moropai
Paapaya niri epu'ti pi' man. 11 Moropai epu'ti
pil' naatii i' kai'ma tiwin pi' awanikon tanne,
amiri'nikon panama'pi annaya, manni' warayo'ya
tinmukuyami' panama warantl. 12 Itu'se Paapa
e'to' yawirl aako'mamikonpa apanama'pikon
annaya. Moropai ameruntitannipi'pikon annaya
innape iku'to'yanikon rumaka namai. Moropai
kure'ne ayekanunka'pikon annaya Paapa wakiri
pe ayeserukon enato'pe, manni' Paapa uuri'nikon
yannotipon tipemonkono pe e'nito'pe moropai
ipikku pe tiwe'to' yarakkiri ko'mannito'pe, mori
a'ka ta.

13 —Mori pe man —taa annaya Paapa pf,
maasa pra akore'tanikon anna wani yai, anna
nekaremeki'pl itekare kupi'pilya'nikon innape.
Miriri ku'sa'yamnikon pra awani anna maimu
pe, tiise api'ntkon Paapaya taasa’ waranti
ikupl'piya'nikon. Seru' pepin, mirirl Paapa maimu
pu'kuru wani, innape man. Miriri ye'nen Paapa
esenyakama ko'mannipi amiri'nikon innape
tikupitiponkon yewan ya'. 14 Uyonpayami’,
ayonpakonya amiri'nikon taruma'ti'pi. =~ Mirirl
waranti Judeuyami'ya tonpakon innape Jesus

ku'nenan, Paapa pemonkonoyami' taruma'ti'pi
nirl. Miriri e'kupi'pl miari manni' Judéia pata po
amiri'nikon kore'ta awe'kupiwaranti. 15 Inkamoro
Judeuyami'ya Uyepotorikon Jesus wi'pl moropai
penaronkon Paapa maimu ekareme'nenan
profetayami' nuri'tlyami' wi'pi niri. Inkamoroya ri
anna taruma'ti'pi. Paapa wakiri pe pra inkamoro
nikupi'pi wani. Iteyaton pe to' wani, moropai
pemonkonyami' yeyaton pe niri to' wani. 16 Miriri
yenen inkamoroya itekare e'plika'tinto' yekare
ekaremeki annaya yu'se pra to' wani Judeuyami'
pepin pi'. Miriri tinkupikon imakui'pi wenai, ini'
panpi' ikupi pi' to' ko'mami Paapa eseta'ka pikiri.
Miriri ye'nen Paapaya to' yenumi pe man apo'ya'.

Tessalonica Cidaderi Pona Itiipai Paulo Wani.

17 Uyonpayami', mararl anna ko'mami
akore'tapai'nikon tuutii. Tilse aminke anna
wani pi' tiwi akupikon annaya pra man. Anna
esenumenkato’ man amiri'nikon yarakkirl
moropal anna enpenatan pi' man api'nikon.
Mirirl ye'nen itlipai anna wani siriri, kure'ne
amiri'nikon anera'mapai anna wani ye'nen.
18 Enna'popai anna wani'pl akore'ta'nikon
ini'rl. Moropai uurl wani'pi enna'popai. Miriri
yenen tu'ke ite'’ka enna'po yuwa'piuya tiise
sirlri tipose Makuiya umanenpapiti'pi enna'po
namai. 19 Amiri'nikon anera'mapai anna wani
kure'ne maasa pra amiri'nikon nirl wani anna
atausinpato'pe tiaronkon innape ikupitiponkon
kore'ta. Uyepotorikon Jesus iipl yai, anna
atausinpa kupi siriri, maasa pra innape Jesus
kupi'plya'nikon ekaremeki annaya wenai.

20 Miriri ye'nen amiri'nikon yapuri annaya, anna
atausinpato'pe awanikon ye'nen.

3

1 Amiri'nikon anera'mapai anna wani kure'ne
yapitanipi annaya yentai awani. Miriri ye'nen
anna esenumenka'pi uuri e'nimi tiwinsarl
Atena cidaderi po. 2 Moropai uyonpakon
Timoteo yarima'pi annaya aapia'nikon. Miikiri
esenyakama'pl anna pokonpe Paapa maimu
itekare ekaremeki pi', Uyepotorikon Jesus Cristo
pil' teeseurimasen. Miikirl yaiponti'pl annaya
amiri'nikon yausinpai moropai aplika'tii'nikon
innape iku'to'ya'nikon pi'. 3 Maasa pra
awe'taruma'tikon wenai innape ikupiya'nikon
pra awanikon namai. Amiri'nikonya epu'ti 1'
kai'ma itu'se Paapa e'to’ yawirl e'taruma'tin.
4 Amiri'nikon kore'ta anna wani yai, miriri
ekaremeki'pl annaya api'nikon e'taruma'tin kupi.
Mirirl ye'nen epu'tiya'nikon mirirl ye'ka e'kupi yai
akore'tanikon. 5 Onon ye'ka pe aako'mamikon
epu'tiuya pra wani'pi. Mirirl yapitanipiuya
eserike pra awani'pl. Mirirl ye'nen Timoteo
yarima'piuya ayekarekon epu'se attito'pe, innape
Jesus kupi pi' aako'mamikon epu'se attito'pe.
Makui, uyekamnunkanenkonya ataruma'tisa'kon
wenai irumaka'piya'nikon kai'ma esenumenka'pi.
Miriri wenai I' pe pra ri anna esenyaka'mato’
kupiya'nikon kai'ma wani'pi.

To' Yekare Enepi'pi Timoteoya Paulo Pia.

6 Tiise TimoOteo erepansa’ wani'pi TessalOnica
cidaderi poi. Miikirlya ayekarekon enesa' wani'pl

mori pe, I' kai'ma innape ikupi pi' aako'mamikon
yekare. Moropai 1' kai'ma eeti'noko'makon
mirlri ekaremeki'pliya. Moropai anna pi'
awenpenatapitikon anna anera'mapai awanikon
yenen. Mirirli warantl amiri'nikon anera'mapai
anna wani'pi. 7 Miriri ye'nen uyonpayami',
anna e'taruma'tl ye'ka pe ayekarekon etasa’
annaya wenai, anna atausinpa amiri'nikon pi'.
Maasa pra innape iku'to'yvakon wenai, anna
atausinpan pi' man. 8 Mirirl ye'nen, innape
ikupl pi' aako'mamikon etasau'ya wenai anna
ko'mami siriri taatausinpai. Miriri waranti
ikupl pi' aako'mamikon ya uyepotorikon ton
pe, anna ko'mami taatausinpai. 9 Miriri ye'nen
awenai'nikon anna atausinpa ye'nen —Morl
pe man —taa annaya Paapa pi'. 10 Mirirl
waranti anna epiremapiti wei kaisari moropai

ewaron Kkaisari kure'ne teesekanunkai. Maasa
pra amiri'nikon aneramapai anna wani

ayenupato'’konpe annaya. Inil' panpi' innape
iku'to'ya'nikon e'to'pe yairl.

11 Uyunkon Paapaya moropai Uyepotorikon Je-
sus Cristoya anna ye'mari ton ekaremeki yu'se
anna wani, amiri'nikon era'mapi'se anna witito'pe.
12 Ini'ri itu'se wani Uyepotorikonya ini' panpf'
awe'sanamato'kon ton tiri yu'se wani, i' kai'ma
tami'nawironkon sa'namato'ya'nikon e'to'’pe. Miriri
awe'sa'namato'’kon wanikure'nei'kai'makure'ne
asa'nama'pikon annaya waranti yu'se anna wani.
13 Moropai ameruntirikon ton tirl Paapaya yu'se
anna wani, mori pe awanikonpa, imakui'pi ton pra
awanikonpa Jesus Cristo iipi yai, tami'nawironkon
tipemonkonoyami' pokonpe aaipi yai.

4

Paapa Wakiri Pe Ko'manni Pi' Paulo Eseurima.

1 Taripai uyonpayami', I' kai'ma ayeserukon
e'pai awani pi' ayenupa'pikon annaya Paapa
wakiri pe awanikonpa epu'tlya'nikon. Moropai
mori pe aako'mamikon mirirl waranti. Miriri
ye'nen esati annaya sirirl moropai apanamakon
annaya sirirl Uyepotorikon Jesus maimu pe, mirirl
kupi pi' ako'manti. 2 Maasa pra ayenupa'pikon
annaya Uyepotorikon Jesus maimu pe. Mirirl
epunenan amiri'nikon.

3 Mori pe aako'mamikon yu'se Paapa wani.
Mori pe awanikonpa tami'nawirl imakui'pl ton
pra tiaronkon wiri'sanyaml' yarakkiri tiwe'se
pra, tiaronkon warayo'kon yarakkirl tiwe'se
pra. 4 Tiwin pi' si'ma amiri'nikon esenumenka
e'pai awani aano'pitakonpa tiwinan neken
wiri' yarakkirl, mori pe, Paapa wakiri pe
awanikonpa. Moropai nura pe pra aako'mamikon,
ayonpayami' wakiri pe niri awanikonpa.
5> Tu'kankon wiri'sanyami' yarakkirl tiwe'se pra,
tu'kankon warayo'kon yarakkiri tiwe'se pra, Paapa
epunenan pepinya ikupi manni' waranti pra
aako'mamikon yu'se Paapa wani. 6 Mirirl waranti
ayonpakon winikii imakui'pi kupiya'nikon yu'se
pra Paapa wani, to' no'pitonon yarakKkiri tiwe'se
pra. Miriri ta'piuya pena api'nikon ini'ri tauya siriri.
Miriri ye'ka ku'nenan taruma'ti Uyepotorikonya
pe man. 7 Maasa pra Paapaya uyannosa'kon pra
man miriri ye'ka ku'to'pe. Tilse uyanno'piiya'nikon
mori pe ko'mannito'pe imakui'pi ton pra. 8 Miriri
yenen ani'ya siriri esenupanto’ yewanmirl ya,

pemonkonya yenupanto' yewanmiriiya pepin, tiise
Paapaya yenupanto' yewanmiriiya, manni' Paapa
amiri'nikon repanen Morl Yekaton Wanni ke.
Miriri ye'nen mirirl ye'ka ku'nenan taruma'tiiya
pe man.,

9 Ini'rl amiri'nikon pia kaareta anmenukapai
pra wai, awe'sa'namato'’kon pi' teeseurimasen.
Maasa pra Paapaya ayenupa'pikon yawiri
ikupi pi' aako'mamikon yenen, {i' kai'ma
tiaronkon sa'namaya'nikon yemen. 10 Miriri
awe'sa'namato'kon ke tiaronkon sa'namaya'nikon
Macedonia pata po. Miriri ye'nen tauya
uyonpayami', mirirl kupi pi' ako'manti ini' panpi'.

11 Tiiwanmira aako'mamikon yuwati.
Eesenyaka'mato'kon pi' mori pe e'ti, tiaronkon
esenyaka'mato’ ya' teewonpi'se pra. Tiise
teesenyaka'mai neken eporiya'nikon, tiaronkon
pi' 1' esati pi' tiwe'se pra. Pena miriri ta'pi annaya
yawirl ako'manti. 12 Miriri waranti ikupiya'nikon
ya, tiaronkon innape Paapa ku'nenan pepinya
ayeserukon era'ma. Mirirl wenai ayapurikon
to'yva. Moropai miriri waranti ikupiya'nikon ya,
ayekkarikon ton eporiya'nikon aawariri'nikon
tiaronkon pi' tesa'se pra.

Uyepotorikon Ii'to' Yekare Pi' Eeseurima.

13 Uyonpayami', isa'manta'san yekare pf'
anna eseurima siriri yairi awani epu'tikonpa.
I' kai'ma manni'kan isa'manta'san wani kupi
ekaremekiuya, maasa pra teesewankono'mai
awanikon namai. = Manni'kan innape Paapa
kunenan pepin, samanta'san e'mi'saka pe
pra tiwe'ku'sanon esewankono'ma waranti

awanikon namai ekaremekiuya sirirl. 14 Tiise
uuri'nikon innape Jesus sa'manta’pi ku'nenan
moropai awe'mi'sa'ka'pi ku'nenan. Miriri
waranti innape Paapaya Jesus enepi epu'ti'nikon.
Manni'kan innape iku'nenan sa'mantasa’
pokonpe aaipi epu'ti'nikon. 15 Uyepotorikonya
taasa' yawiri api'nikon taa annaya sirlri see
waranti: Uyepotorikon ii'to’ weiyu yai, uuri'nikon
enen tiwe'sanon witl pepin iipia, isa'manta'san
rawirl. Tiise isa'manta'san witi e'mai’' pe. 16 Maasa
pra Uyepotorikon iipi yai, imaimu eta kupi siriri
moropai inseriyami' yepotori e'mainon maimu
eta moropai Paapa waiyi eta kupi sirirl. Mirirl
yai inkamoro innape Jesus Cristo ku'menan
sa'manta'san pimi'sa'kaiya kupi tiponaya e'mai’
pe. 17 Miriri tipo inkamoro ye'ma'pi pi' uuri'nikon
enen tiwe'sanon esepori kupi siriri to' pokonpe
e'nito'pe'nikon katupuru po. Miriri yai to' pokonpe
eseponi'nikon kupi siriri Uyepotorikon pokonpe.
Moropai mirirl tipo ipatikarl ko'manni kupi siriri
yarakkiri. 18 Miriri ye'nen siriri tauya manni'
pi' taatausinpai e'tl. Merunti ke e'ti. Tiaronkon

meruntitanni'ti teesewankono'mai to' waninamai
isa'manta’'san yekare p1'.

)

Tiwari E'pai Awani Uyepotorikon Ii'to’ PT'

1 Uyonpayami', i' pensa Uyepotorikon ii'to'
weiyu esepori ekaremekiuya e'pai pra man,
maasa pra esepu'ti pra awani epu'ti pi' naatii.
2 Miriri epu'tlya'nikon mori pe Uyepotorikon ii'to’'
weiyu manni' ama'ye' iipl waranti. = Maasa

pra tuipl ekaremekiiya pepin.  Tiise inimiki
pra tiise aaipi. Mirirl warantl inimiki pra
tilse, Uyepotorikon iipi pe man. 3 Miriri yai
titko'mansenon pemonkonyami'ya taa kupi siriri: —
Tami'nawirl man mori pe. Mori pe ko'manni man
1'e'’kupl pra—taa to'ya. Tiise miriri yai ka'ne' pe to'
e'taruma'tito' wani kupi siriri. Manni' wiri' more
yan pe tiwe'sen moronta kane' pe inimikiiya pra
tlise, ne'ne' pe eena. Miriri waranti e'taruma'tinto’'
wani pe man. Ani' esuwa'ka eserike pra awani pe
man.

4 Tiise uyonpayami', amiri'nikon innape
Jesus ku'menan ko'manto’ awani, manni'kan
imakui'pi kupi pi' titko'mansenon ko'mami
warantl pra. Miriri ye'nen Uyepotorikon iipi
yal, aawanmira'nikon awanikon pepin, inimiki
pi' aako'mamikon ye'nen. Ama'ye' iipi waranti
pra aaipi. 5 Tami'nawiri amiri'nikon ko'manto’
wani Paapa pemonkono pe a'ka ta titko'mansenon
pe. Miriri ye'nen mori pe aako'mamikon,
mori ayeserukon tirumakai pra. @ Ewaron ta
tilko'mansenon paakokon ko'mami waranti pra
ko'mannito' wani. Imakui'pi kupi pl' ko'manni
pepin. 6 Mirirl ye'nen uuri'nikon wani e'pai pra
man manni'kan tiwe'nasanon waranti. Maasa pra
tiwe'nasanon wani inimiki to'ya pra. Inkamoro
waranti pra uuri'nikon e'pai wani. Tiise enpen
moropai tiwari ipi' e'nipai'nikon. 7 Inkamoro
tiwe'nasanon wetun ewaron ya'. Moropai ewaron
ya' nirl teetinsenonya tiwukukon eniri teetinmikonpa.
8 Tiise miriri waranti pra uuri'nikon e'pai awani.
Maasa pra ewaron ya' tilko'mansenon pepin
uuri'nikon, Jesus nimiki pi' ko'manni ye'nen. Miriri

ye'nen innape ikupi pi' ko'mannipai'nikon. Paapa
sanama pi' ko'mannipai'nikon, moropai inimiki pi'
ko'manpai'nikon. Manni' suraraya tipon sa'man
moropai tarakko yeka'ma teeyatonya tiwl namai,
miriri waranti Makuiya uti'kakon pepin maasa
pra epu'ti, Jesusya uplika'tl'nikon iwinipai, innape
iku'sa’ wenai moropai Paapaya usa'namakon
wenai.

9 Maasa pra Paapaya uuri'nikon menkasa'
pra man uuri'nikon taruma'tipa kai'ma. Tiise
umenka'pliya'nikon Uyepotorikon Jesus Cristo
wenai e'plika'tinto'pe. 10 Miikiri Cristo sa'manta'pi
uuri'nikon ton pe, tiipia ko'mannito'pe. I' pensa
tuipl yai, aaipi enen e'ni tanne, milwini pra
awani ya, isa'manta'san pe e'ni tanne aaipi ya,
i' wani' awani pepin. Iipia ko'manni. 11 Miriri
yenen atausinpati miriri pi' moropai tiaronkon
meruntitanni'ti, mirirl ikupl pi' aako'mamikon
manni' pi'.

Tiwin Kono'pi Pe To' Panama Pauloya.

12Uyonpayami', esati annaya api'nikon kure'ne.
Manni'kan akore'ta'nikon teesenyaka'masanon
Uyepotorikon = nimenka'san  ayenupanenkon
pe, apanamanenkon pe, inkamoro namati.
13 Inkamoro ayenupanenkon konekati mori
pe. Moropai to' samamati akore'ta'nikon to'
esenyakama wenai. Ako'manti tiwanmira
tiaronkon pokonpe. 14 Ini' panpi' esati annaya
sirirl see warantl: Manni'’kan pemonkonyami'
esenyaka'makoi'kon pepin panamaya'nikon yu'se
anna wani, enyane to' wani namai. Moropai
eranne' pe tiwe'sanon meruntitannipiya'nikon

yu'se anna wani, eranne' pe to' wani namai.
Moropai a'tu'mira tiwe'sanon piika'tiya'nikon yu'se
anna wani, imakui'pi kupi to'ya namai. Moropai
tami'nawironkon pokonpe mori pe awanikon yu'se
anna wani teekore'mai pra to' pokonpe. Tiise
mori pe eeseurimakon to' pokonpe. 15 Imakui'pi
kupi tiaronya ya awinikii'nikon, itenta imakui'pi
ki'ku'tli. Tiise mori pe aako'mamikon yarakKiri
yuwati. Moropai tami'nawironkon yarakkiri mori
pe e'tl.

16 Taatausinpai ako'manti. 17 Eepiremakon pi'
ako'manti tiwir], tirumakai pra. 18 Moropai “morti
pe man Paapa”, ka'ti tami'nawirl aapia'nikon
tui'sen pi'. Miriri taaya'nikon yu'se Paapa wani,
Jesus Cristo pemonkono pe awanikon ye'nen.

19 Morl Yekaton Wanni esenyaka'mato'
akore'tanikon Kki'ma'tani'ti. = 20 Paapa maimu
ekareme'nenan  nekaremeki  Kisewanmarit].
21 Tami'nawirl aneta'pikon itekare yako'menkati.
O'non wani mori pe tiwe'sen pe, mirirl moril
epu'tiya'nikon ya, miriri yarakkirl ako'manti.
22 Moropai imakui'pi pe tiwe'sen epu'tiya'nikon
ya, miriri yu'se pra e'ti.

23 Manni' Paapa tiwanmin esa' pe tiwe'senya
akupikon yu'se wai imakui'pi ton pra. Mo-
ropai ayekatonkon moropai ayewankon moropai
ayesa'kon kupliya yu'se wai mori pe Uyepotorikon
Jesus Cristo ii'to’' weiyu yaino ton pe. 24 Miriri kupi
miikirli uyannokontiponya, I' taasa' tiuya yawiri.
Maasa pra seru'ye' pepin miikiri.

25 Uyonpayami', anna pona nirl epiremati.
26 Uyonpayami', umaimu man amiri'nikon pia.



1 Tessalonicenses 5:27 XV 1 Tessalonicenses 5:28

27 Esatiuya sirirl tami'nawironkon uyonpayami'ya
eta tanne, siriri kaareta erenkaya'nikon yu'se wai
itu'se Uyepotorikon wani ye'nen.

28 Mori pe Uyepotorikon Jesus Cristo e'to' wani
aapia'nikon yu'se wai. Mirirl neken.

